
३२३
पत्र : छगनलाल गांधीको



का अधिक खर्च पड़ता है। यदि वकालतका काम सीखनेका निश्चय करें, तो दूसरी बात भी सीखी जा सकती है और वह है, लन्दन विश्वविद्यालयकी एलएल॰ बी॰ की उपाधि प्राप्त करना। इस सबके विषय में अपने विचार स्पष्टतः लिखना।

प्रिटोरियाकी सूची कल मिली है। वह गौरीशंकरको भेजी है।

श्रीमती बेसेंट सम्बन्धी लेख मुल्तवी रखनेके लिए तुम्हें लिख चुका हूँ।[१] वह अगले हफ्ते आये, तो चलेगा।

मदनजीतकी बाबत मैं लिख चुका हूँ ।[२]

शराब पीने से सम्बन्धित पत्र सुधार कर भेज रहा हूँ, उसे छापना।[३]

नीति-धर्मके बारेमें उर्दू कविताएँ खोजता रहता हूँ। अभी हाथ नहीं लगीं। आशा है अगले हफ्ते दूँगा। उसी तरह, तुमने जो पहली कविता लिखी है, वह मुझे ठीक नहीं लगी। हमें ऐसी कविता छापनी है जिसमें विवादको सम्भावना ही न हो।

उपनिवेश-सचिव सम्बन्धी कोई पत्र यदि मेरे पास आयेगा, तो मैं जवाब दे सकूँगा। पत्र के साथ मुझे कानून भी भेजना।

श्री वेस्ट और तुम्हारे नामसे ३५ पौंडकी हुंडी लेकर भेज रहा हूँ। 

आनन्दलालने काम शुरू कर दिया है, यह ठीक हुआ।

ठक्करके बारेमें सब-कुछ लिख चुका हूँ। यदि वह चला गया, तो मैं मानता हूँ कि हम एक अच्छा आदमी खो देंगे। कुल मिलाकर मुझे लगता है कि वह ठीक है। उसके समान जानकार आदमी हमें तुरन्त नहीं मिलेगा। फिर भी यदि ५ पौंड देनेपर भी वह न रहे, तो जाने देना।

मगनलालने[४] बम्बईमें जो टाइप लिया है वह कहाँसे लिया है, यह सूचित करना और यह भी लिखना कि वह किस स्थितिमें आया है। इस बार टाइप गुजराती फाउंडरीसे आये, तो उसमें कोई हर्ज तो नहीं है, यह भी लिखना।

हमने संघवीके यहाँसे जो चाय ली थी, उसका पैसा अभीतक नहीं दिया गया; और कल हरिलाल कहता था कि उसकी चाय हमारे यहाँ जमा नहीं हुई। इसके बारेमें तुम्हें जानकारी हो तो लिखना। और यदि उसकी चायका पैसा न दिया गया हो तो दे देना। 

मणिलालने संस्कृतकी किताब माँगी है। वह उसे भेजी है। चाहता है, वह कैसा अभ्यास करता है, प्रेस में वह कैसा काम करता है, वह उसका क्या करना इत्यादि बातें लिखना।



मोहनदासके आशीर्वाद




	गांधीजीके स्वाक्षरोंमें मूल गुजराती प्रतिकी फोटो नकल (एस॰ एन॰ ४६९१) से।



	↑ देखिए "पत्र: छगनलाल गांधीको", पृष्ठ ३२०-२१।

	↑ देखिए "मदनजीतका उत्साह," पृष्ठ ३२१।

	↑ देखिए इंडियन ओपिनियन, जनवरी २, १९०७।

	↑ गांधीजीका भतीजा।

